
					இப்பக்கம் மெய்ப்பு பார்க்கப்படவில்லை
அறிமுகம்
தமிழ் இலக்கிய வரலாற்றில் இருபதாம் நூற்றாண்டில் தோன்றிய புதியமுயற்சியில் பிறந்தது புதுக்கவிதை. இது தமிழன்னைக்குச் சூட்டப் பெற்ற புதியதோர் அணியாகும். ஆங்கிலத்தில் கியூ பொயட்ரி (New poetry) என்றும் "மாடர்ன் பொயட்ரி" (Modelih poetry) என்றும் கூறப் பெறு வதையொட்டியே தமிழில் புதுக்கவிதை' என்ற திருநாமம் இப்புது முயற்சிக்கு இடப்பெற்றதாகக் கொள்ளலாம், காலத்திற் குக் காலம் புதிய கவிதை வடிவங்கள் பிறக்கின்றன என்ற விதிப்படி இன்றைய கவிதை வடிவமாகப் புதுக்கவிதை பிறந்து கின்று கிலைத்து விட்டது. தமிழ்க் கவிதை வடிவம் தன் கூர்தல் அறவளர்ச்சியில் செய்யுள் கிலையிலிருந்து உரைநடை கிலைக்கு வந்து விட்டது. காரணம், இந்த நூற் றாண்டின் இலக்கியத் தளம் வசனம் என்றாகிவிட்டது.
காலத்திற்கு ஏற்ற கோலம்; பத்தொன்பதாம் நூற்றாண்டு வரையில் தமிழ் இலக்கிய வடிவம் என்பது செய்யுள் வடிவ மாகவே இருந்தது. வானியல், மருத்துவம், தத்துவம், தருக்கம் போன்ற எந்தத்துறை நூலாக இருப்பினும், அவை அனைத்தும் செய்யுள் நடையில் அமைந்தன. அச்சுப்பொறி அறியப்பெறாத காலத்தில் ஏடும் எழுத்தாணியும் கொண்டு விரைவில் எழுதி முடிக்கவும் எழுதியவற்றை எளிதில் நினைவில் இருத்தவும் அடுத் தத் தலைமுறையினருக்கு அவற்றைச் செவிவழியாகக் கடத்து வதற்கும் செய்யுளின் ஒசையும் யாப்பு முறையும் உறுதுணை புரிந்தன். இலக்கியமும், செவிநுகர் கனி'யாகத் திகழ்ந்ததற்கு இதுவே சிறப்பான காரணம்என்று கருதலாம்.
இன்றைய நிலைவேறு. நாம் வாழ்வது அறிவியல் தொழில் துட்பக் காலம். தட்டச்சுப் பொறி, அச்சுப் பொறி இவை எழுது வதற்குத் துணைபுரிந்தன. காடாப்பதிவு முறையும் நூலக

		 இப்பக்கம் கடைசியாக 9 ஆகத்து 2018, 13:27 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

